
el nostro snaturale que ne fa fare tal fiè quel cha no fassan: e se negun ne diesse niente de quel c’haon fatto, a digon que le stò la natura, que n'ha fatto fare cosí. Mo chi cancaro no sa, che con a un ge tira el snaturale d’inamorarse, el s’inamora de fatto: e sí el vuo ben essere desgratiò, chel no se catte qualchuna da inamorarse. E in collusion, sto snaturale è quello che ne fa ficare in tal buso, cha no se ge fichessan me, e sí ne fa fare an quello cha no fassan me. Disími un puoco per la vostra cara fe, sel no foesse ello, mo qui serae mo quelu sí poltro, e sí desgratiò, que s’inamorasse in tuna so comare? e que cercasse de far beco un so compare, sel no foesse el snaturale? Mo qual è quella femena sí da poco que fesse male con so compare? e que cercasse da far i cuorni a so mario, sel no foesse la so natura de ella, che la ge tira de far cosí? Mo an vu cha si pur sacente e scaltrí, a no a sesse za vegnu chialondena, sel no foesse sto el vostro snaturale, che v’ha tirò de vegnirghe; gnian nu a no fassan sta filatuoria chialondena a Pava su sto borgo. Cha ge supie vegnu mo a seon continti: mo vi, a vogion cha tasí, e ch’arscolte: e sa vesse qualche fie qualchun de quisti que fara sta comielia o comiegia, cha no se ben dire, che n’andasse col so snaturale derto, no ve smaravegie, perque i n’è usi a far cosí: mo giandara ben usandosege: e ch’andasse diganto de questie che sta chialondena in sta cha, che sa la veesse fa-

